
Azərbaycan Respublikasının Prezidenti yanında Elmin İnkişafı  Fondu
fondun fəaliyyəti ilə bağlı informasiya-kommunikasiya avadanlıqlarının, texnologiyaların,  
qeyri-maddi aktivlərin, azqiymətlilərin, poliqrafik iş və xidmətlərin satınalınması məqsədilə

 Lot - 1. Elmin İnkişafı Fondunun fəaliyyəti 
ilə bağlı informasiya-texnologiyaları avadanlıqla-
rının, texnologiyaların, qeyri-maddi aktivlərin və 
azqiymətlilərin satınalınması.  

Lot -2. Elmin İnkişafı Fondunun fəaliyyəti ilə 
bağlı poliqrafik iş və xidmətlərin satınalınması.

Tender iştirakçılarına təklif edilir ki, "Dövlət 
satınalmaları haqqında" Azərbaycan Respublikası 
Qanununa uyğun olaraq yuxarıda göstərilən lotlar 
üzrə öz tender təkliflərini möhürlənmiş, imzalan-
mış ikiqat bağlamada yazılı surətdə təqdim etsinlər.

Təkliflərin qiymətləndirilməsində aşağıdakı 
meyarlara üstünlük veriləcəkdir:

- aşağı qiymət, yüksək keyfiyyət, müqavilənin 
vaxtında yerinə yetirilməsi, analoji işlərdə 
təcrübəsi və maliyyə vəziyyəti.

Müqaviləni yerinə yetirmək üçün tender 
iştirakçıları lazımi texniki və maliyyə imkanlarına 
malik olmalıdırlar.

 Tenderdə iştirak etmək istəyənlər hər lot 
üçün 20 manat iştirak haqqını göstərilən hesaba 
köçürdükdən sonra Azərbaycan dilində tərtib olun-
muş əsas şərtlər toplusunu Bakı şəhəri, Y.Səfərov 
küçəsi, 27, 9-cu mərtəbə (tender komissiyası, tele-
fon 489-08-94, səlahiyyətli şəxs - Ədilə Babayeva) 
ala bilərlər.

Tenderdə iştirak haqqı bu hesaba 
köçürülməlidir:

Azərbaycan Respublikasının Prezidenti 
yanında Elmin İnkişafı Fondu

VÖEN: 1701102761
Dövlət Xəzinədarlığı Agentliyi 
Bankın VÖEN-i: 1401555071
H/h: AZ 29 CTRE 00000000000005428301
M/h: AZ 41 NABZ 01360100000000003944  
Bankın kodu: 210005
S.W.İ.F.T. CTREAZ22
İştirak haqqı heç bir halda geri qaytarılmır.
İddiaçılar tenderdə iştirak etmək üçün aşağı-

dakı sənədləri təqdim etməlidirlər:
- tenderdə iştirak etmək üçün yazılı 

müraciət;
- tenderdə iştirak haqqının ödənilməsi 

barədə bank sənədi;
- iddiaçının tam rəsmi adı, hüquqi statusu, 

nizamnaməsi, qeydiyyatdan keçdiyi ölkə və 
rekvizitləri;

- tender təklifi (zərflərin açıldığı tarixdən ən 
azı 30 bank günü qüvvədə olmalıdır);

- tender təklifi qiymətinin 1 faizi həcmində 
bank zəmanəti (təklifin təminatı) (zərflərin 
açıldığı tarixdən ən azı 60 bank günü qüvvədə 
olmalıdır);

- vergilərə və digər icbari ödənişlərə dair 
yerinə yetirilməsi  vaxtı keçmiş öhdəliklərin 
olmaması haqqında müvafiq orqandan arayış;

- iddiaçının son bir ildəki maliyyə vəziyyəti 
haqqında bank arayışı;

- iddiaçının işləri yerinə yetirmək üçün po-
tensial imkanları haqqında məlumat və müvafiq 
mallar üzrə mənşə və uyğunluq sertifikatları.

Sənədlər Azərbaycan dilində, 2 nüsxədə (əsli 
və surəti) tərtib olunmalıdır (xarici dildə olan ten-
der təklifləri Azərbaycan dilinə tərcümə edilməli 
və təsdiq olunmalıdır). 

Tender proseduru "Dövlət satınalmaları haq-
qında" Qanuna uyğun keçiriləcəkdir.

İddiaçılar tenderdə iştirak etmək üçün 
yuxarıda göstərilən sənədləri (tender təklifi və 
bank zəmanəti istisna olmaqla) 17 oktyabr 2016-
cı il saat 11.00-a qədər, tender təklifi və bank 
zəmanətini isə möhürlənmiş ikiqat zərfdə 21 
oktyabr 2016-cı il saat 17.00-a qədər Azərbaycan 
Respublikasının Prezidenti yanında  Elmin İnkişafı 
Fonduna (Bakı şəhəri, Y.Səfərov küçəsi, 27, 9-cu 
mərtəbə) təqdim etməlidirlər.

Göstərilən vaxtdan gec təqdim olunan zərflər 
açılmadan geri qaytarılacaqdır.

İddiaçıların təklifləri 24 oktyabr 2016-cı 
il saat 10.00-da yuxarıda göstərilən ünvanda 
açılacaqdır. 

İddiaçıların səlahiyyətli nümayəndələri iştirak 
edə bilərlər.

Tender komissiyası

AÇIQ  TENDER  ELAN  EDİR

Səhiyyənin İnformasiyalaşdırılması Mərkəzi  
vətəndaşların tibbi müayinə kartlarının və ribbonların satınalınması məqsədilə

Tender 1 lot üzrə keçirilir.
Lot -1. Vətəndaşların tibbi 

müayinə kartlarının və ribbonların 
satınalınması. 

Tender iştirakçılarına təklif 
edilir ki, yuxarıda qeyd edilən 
işlərin yerinə yetirilməsi üçün öz 
təkliflərini   möhürləmiş, imzalanmış 
ikiqat  zərflərdə  yazılı surətdə aşağıda 
göstərilən ünvana  təqdim etsinlər.

Tenderdə iştirak etmək və əsas 
şərtlər toplusunu almaq məqsədilə 
iştirakçılar  lot üçün 300 manat 
məbləğində iştirak haqqını qeyd 
olunan hesaba köçürdükdən sonra 
tender sənədlərini Səhiyyənin İnfor-
masiyalaşdırılması Mərkəzindən (Bakı 
şəhəri, M.Mirqasımov küçəsi, 1a, tel: 
596-80-44, əlaqələndirici şəxs: Ramil 
İsmayılov) ala  bilərlər.

Səhiyyənin İnformasiyalaşdırıl-
ması Mərkəzi

VÖEN: 1401798401
DXA
Kod: 210005
H/h: AZ 97 CTRE 

00000000000002128204
Müxbir hesab: AZ 41 NABZ 

01360100000000003944
S.W.İ.F.T. BİK CTRE AZ 22
VÖEN: 1401555071

Fond 7,   maddə 142340
Tenderin əsas şərtlər toplusu 

Azərbaycan dilindədir.
İştirak haqqı heç bir halda geri 

qaytarılmır.
İddiaçılar tenderdə iştirak etmək 

üçün aşağıdakı sənədləri təqdim 
etməlidirlər:

- tenderdə iştirak etmək üçün 
yazılı müraciət;

- tenderdə iştirak haqqının 
ödənilməsi barədə bank sənədi;

- tender təklifi (zərflərin açıldığı 
tarixdən sonra ən azı 30 bank günü 
qüvvədə olmalıdır);

- tender təklifi dəyərinin 2 faizi 
həcmində bank təminatı;

- Azərbaycan Respublikasında 
vergilərə və digər icbari ödənişlərə 
dair yerinə yetirilməsi vaxtı keçmiş 
öhdəliklərin olmaması haqqında mü-
vafiq vergi orqanından arayış;

- iddiaçının son bir ildəki 
fəaliyyəti haqqında vergi orqanları 
tərəfindən təsdiq olunmuş maliyyə 
hesabatının surəti;

- iddiaçının son bir ildəki maliyyə 
vəziyyəti haqqında bank arayışı;

- iddiaçının tam adı, hüquqi 
statusu, nizamnaməsi, qeydiyyatdan 
keçdiyi ölkə və rekvizitləri;

- iddiaçıların müvafiq mallar üzrə 
mənşə və uyğunluq sertifikatları;

- digər sənədlər.
Sənədlər Azərbaycan dilində, 2 

nüsxədə (əsli və surəti) tərtib olunma-
lıdır (xarici dildə olan tender təklifləri 
Azərbaycan dilinə  tərcümə olunma-
lıdır).

Tender proseduru "Dövlət  
satınalmaları haqqında" Qanuna uyğun 
keçiriləcəkdir.

İddiaçılar tenderdə iştirak etmək 
üçün yuxarıda göstərilən sənədləri 
(tender təklifi və bank təminatı istisna 
olmaqla) 24 oktyabr 2016-cı il  saat 
16.00-a qədər, tender təklifi və bank 
təminatını isə möhürlənmiş ikiqat 
zərflərdə 1 noyabr 2016-cı il  saat 
16.00-a  qədər Səhiyyənin İnformasi-
yalaşdırılması Mərkəzinə, Bakı şəhəri, 
M.Mirqasımov küçəsi, 1a nömrəli 
ünvana təqdim etməlidirlər.

Göstərilən vaxtdan gec təqdim 
olunmuş zərflər açılmadan geri qayta-
rılacaqdır.

İddiaçıların təklif zərfləri  2 noyabr 
2016-cı il  saat  16.00-da açılacaqdır.

İddiaçıların səlahiyyətli 
nümayəndələri iştirak edə bilərlər.

Tender komissiyası

AÇIQ  TENDER  ELAN  EDİR

İqtisadiyyat Nazirliyinin Sahibkarlığa 
Kömək Milli Fondu Zaqatala rayonun-
da prioritet hesab olunan sahələr üzrə 
sahibkarlardan investisiya layihələrinin 
qəbuluna başlayır 

İqtisadiyyat Nazirliyinin Sahibkarlığa 
Kömək Milli Fondu Zaqatala rayonunda işgü-
zar forum keçirmişdir. Sahibkarlardan aşağı-
dakı istiqamətlərdə investisiya layihələrinin 

maliyyələşdirilməsi üçün təkliflərin qəbulu 
məqsədəuyğun hesab edilmişdir:

* iri taxılçılıq, intensiv bağçılıq, tütün-
çülük və cins heyvandarlıq təsərrüfatlarının 
yaradılması; 

* çörək istehsalı və meyvə emalı 
müəssisələrinin yaradılması. 

Sahibkarlar investisiya layihələrinin 

maliyyələşdirilməsi məqsədilə müvəkkil kre-
dit təşkilatları vasitəsilə Sahibkarlığa Kömək 
Milli Fonduna müraciət edə bilərlər. 

Ünvan: Bakı şəhəri, Yasamal rayonu, 
A.M.Şərifzadə küçəsi, 172. 

Telefon: (012) 434-74-29 
Faks: (012) 432-37-17 
e-mail: info@anfes.gov.az

 � Ağsaqqal gah yerdə özünə yol açmaq istəyən 
yağış suyuna, gah da torpağa çatmaq üçün yarışırmış kimi 
bir-birini ötmək istəyən leysan damcılarına baxırdı. Sonra 
gözləri yol çəkdi, nəzəri uzaq, naməlum nöqtəyə  zilləndi. 
Ürəyindən nələrin keçdiyini bilmək istəsəm də, soruşmadım.  
"Fəsillər nə tez dəyişdi?" - deyə sükutu pozmaq istədim.

 - Üç-dörd ay idi ki, bir rayondan 
o birisinə gedəndə, nəfəsimizi dərmək 
üçün dayandığımız yerdə kölgəsinə 
sığınmağa kiçik də olsa, bir ağac axta-
rırdıq. Havalar çox isti keçirdi. İndi isə 
yağışın yaratdığı lövhəyə, mənzərəyə 
elə baxırıq ki, elə bil ömrü boyu yağ-
mur görməmişik. Diqqət yetirin. Ağac-
ların sevinməsini adi gözlə də görmək 
olur. Təbiət necə rahat nəfəs alır... 

Həmsöhbətim yanımızdakı ləklərə  
yağış damcılarından "su içməkdə" olan  
payız  güllərinə baxaraq söhbətini da-
vam etdirdi: - Qax belədir, oğul. Burda 
ilin pis fəsli olmur. Bütün fəsillər 
gözəl, cəlbedici, yorğunluq çıxarandır. 
Elə adamlar tanıyıram ki, Qaxa ancaq 
dekabrda gəlirlər. Təbiətə - gül-çiçəyə 
vurğun olanlar yazda, kollektiv və 
ya ailə ilə birlikdə istirahət etmək 
istəyənlər isə yayda buranı seçirlər. 
Payızı da ki, görürsünüz.

Bəli, Qaxın payızını görürdüm 
və bilirdim ki, bu diyarın payızının 
təm-tərağı barədə dəfələrlə yazmış, 
bar-bəhərli günlərini çox vəsf etmişəm. 
Məhz elə ona görə də növbəti yazının 
bir qədər ənənəvilikdən kənar olması-
nı istəyirdim. Əslində bölgə müxbiri 
kimi fəaliyyət göstərdiyim rayonla-
rın bəzilərində bu qeyri-ənənəvilik 
məsələsini sınaqdan çıxartmışdım və 
nəticə olduqca yaxşı idi. Ona görə də 
həmin təcrübədən Qaxda da istifadə 
etmək fikrinə düşdüm.  "Qaxın  gecə 
lövhələri" adlı qəzet materialı hazırla-
maq istəyimi rayon icra hakimiyyətinin 
başçısı Musa Şəkiliyevlə görüşdə 
də dilə gətirdim. Musa müəllim 
deyəsən bu təklifi gözləmirdi. "Ma-
raqlı mövzudur, -dedi- həmişə Qaxın 
gündüzündən yazmısınız, bir dəfə də 
gecəsindən, gecə növbəsində işləyən 
sakinlərimizdən yazsanız, doğrudan da 
pis olmaz". Bax beləcə mənə kömək 
etmək üçün  "gecə bələdçisi" də 
verildi.

... Qaxın gecə lövhələrini qələmə 
almaqda mənə bələdçilik edən Elbrus 
Tağıyevi hələ rayon gənclər və idman 
idarəsi rəisinin müavini işlədiyi 
dövrdən tanıyırdım. Çox işgüzar 
adamdır. 2011-ci ildən  rayon icra 
hakimiyyəti başçısının şəhər inzibati 
ərazi dairəsi üzrə nümayəndəsidir. İq-
tisad Universitetini bitirib və Prezident 
yanında İdarəçilik Akademiyasında 
təhsilini davam etdirib. Qax haqqında 
nə öyrənmək istəsən, ondan soruşa 
bilərsən. Çoxməlumatlılığından da 
üstün cəhəti isə yurda bağlılığı, müsbət 
mənada Qax təəssübkeşliyidir.

Elbrus təklif etdi ki, bəlkə 

gəzintiyə Qaxın simvolu sayılan 
İlisudan başlayaq. Etiraz etmədim. 
Ona görə ki, bu gün Azərbaycanda 
uşaqdan-böyüyə hamının yaxşı 
tanıdığı, ən azı eşitdiyi bu kəndin 
tarixi ənənələri haqqında çox yazılıb, 
çox deyilib. Bu kənddə oxuyub təhsil 
alan ziyalıların, alimlərin şöhrəti 
dünyaya yayılıb. Gəzib kəndi xeyli 
dolandıq. Hər daşında bir tarix yatan 
İlisuda kimi dindirsən ürəyi doludur. 
O qədər maraqlı söhbətlər edirlər 
ki... Bura -kəndə gəlmişiksə, demək 
"İlisu xörəkləri"ndə çay içməyinə 
dəyər. Deməli, qismət deyilən şey 
var imiş. İki gün hazırlayıb başlamaq 
istədiyim yazının əvvəli bu ünvanla 
bağlanmalı imiş. "İlisu xörəkləri"ni 
Tofiq Babayev adlı zəhmətkeş, halallıq 
sevən bir insan işlədir. Özü də ailəsi 
ilə birlikdə. Siz deyən elə təm-təraq 
da yoxdu. Özü haqqında bir kəlmə də 
olsun danışmayan Tofiq dedi ki, buraya 
gələnlər həyat yoldaşının bişirdiyi 
xörəklərin ləzzətinə görə üz tuturlar. 
Düz sözə nə deyəsən?  Tofiqin yoldaşı 
Nərminə xanımın hazırlayıb süfrələrə 
düzdüyü sülhüllü, qiyməli girs, çolpalı 
xəngəl, yumurtalı, cobala girs və başqa 
xörəklərin dad-tamı  bura yolu düşən 
turistləri mat qoyur. Tofiq danışır ki, 
yay boyu bura gələn ərəb turistlər İlisu 
xörəklərindən doya bilmirdilər. Ərəblər 
böyük təəssüf hissi ilə dedilər ki, bu 
gözəl istirahət ocağının  ildə cəmi 
3-4 ay fəaliyyət göstərməsi o qədər 
də yaxşı hal deyil. Doğrudan da bu, 
belə imiş. Təəssüf ki, bir neçə gündən 
sonra havaların soyuması ilə bağlı 
"İlisu xörəkləri" bağlanacaq və Tofiqgil 
gedib öz şəxsi təsərrüfatları ilə məşğul 
olacaqlar. "Gələn yayda görüşənədək",- 
deyib Tofiqdən ayrılırıq. Oğlu Baxış 
zarafatından qalmır: "Yaya çox var. 
O vaxta qədər mütləq görüşəcəyik. 
Mənim toyuma gələrsiniz". 

İlisudan qayıdırıq. Sən bir təsadüfə 
bax. Baxışın toy söhbətinin xoş ovqa-
tından hələ ayrılmamışıq. Nə görsək 
yaxşıdı?  Sən demə "El RESORT" 
da toy varmış. Bəlkə cavanları biz 
də təbrik edək?  Təklifim deyəsən 
Elburusun ürəyindən oldu. Nə deyirəm 
ki, cavab verdi. Hər halda maraqlı 
olar. Toya gələnlərin çoxunu tanıyı-
ram. Zaqataladan olan Mehman qaxlı 
Ülviyyə xanımla ailə qrur. Öyrənirəm 
ki, Mehman Muradzadə Zaqatala 
rayon polis şöbəsində işləyir. Gələcək 
həyat yoldaşı isə həkimdir, insanla-
rın sağlamlığının keşiyində dayanır. 
Dostlarla bir  süfrə arxasında otururuq. 
Respublikanın Əməkdar artisti Mətanət 

İsgəndərlinin səsi, aşıq Əlinin sazı 
insanları yerindən oynadır. Xoşbəxt 
olsunlar. 

Saat ikidir. Elburusun tez-tez 
saatına baxmağı diqqətimi çəkir. So-
ruşuram: "Bəlkə yorulmusan?" "Yox", 
deyir,- "Sizdən nə gizlədim, iki qızım 
var. Nuray bir yaş bir ayılq, Gülay 
isə altı yaşındadır. İnanın, böyük qız 
mənsiz yatmır. Gecə neçədə getsəm, 
görürəm ki, oturub gözləyir". Elbrusa 
evə getməyi təklif etsəm də, nə danışır-
sınız deyir,- səhərə qədər bir yerdəyik. 

...Heydər Əliyev prospektində iki 
nəfər polis işçisi ilə qarşılaşırıq. Tanış 

oluruq. Sabitliyin, ictimai asayişin 
keşiyində dayanan, bu gənclər öz 
işləri ilə qürur duyduqlarını dönə-dönə 
dilə gətirirlər.  Adlarını yazım, siz də 
tanıyın: Ceyhun Rəcəbov və Suliddin 
İsrafilov. Ceyhun deyir ki, çalışırıq 
gözümüzdən heç nə yayınmasın.  Sizə 
bir misal çəkim. Lap bir neçə gün 
bundan əvvəl prospektlə aşağı düşən 
zaman bir nəfərin yeyin-yeyin getdiyini 
gördük. Tanıdım. Bundan bir müddət 
öncə həmin adamı gecə vaxtı Qax - Mu-
ğal kəndində də görmüşdüm. Maşını bir 
az qabaqda saxlayanda gördüm həmin 
adam  qaçır. Çatıb tutduq. Ünvanını so-
ruşduq. Şəxsiyyətini müəyyənləşdirdik. 
Ondan sonra dedik getsin. Elə həmin 
günün səhəri məlum oldu ki, mağazala-
rın birindən oğurluq edilib. Kameraya 
baxan kimi tanıdıq. Ad bəlli, ünvan 
bəlli. Daha nə lazımdır ki: Gedib tutub 
şöbəyə gətirdik. 

... Söhbət şəhərin gecə həyatından 
gedirsə, deməli, ilk növbədə yada 
düşən ünvanlardan biri də təcili tibbi 
yardım stansiyası olur. Ona görə də 

Elbrus Tağıyevlə baş çəkdiyimiz 
ünvanlardan biri  məhz bura oldu. 
Öyrəndik ki, həkim Nelli Babacanaş-
vili çağrışa gedib. Oturub gözlədik, 
qayıdıb gəldi. Onun köməyinə ehtiyacı 
olan M. Əmirov küçəsində yaşayan 
75 yaşlı Bəşir Camalov imiş. Ağsaq-
qalın təzyiqi aşağı düşüb və yıxılıb. 
Ona görə də evə həkim çağırıblar. 
Nelli xanımın köməyi ilə Bəşir kişinin 
səhhətindəki problem aradan qaldırılıb. 
Amma sabah üçün müvafiq tövsiyələr 
də verilib. Deyilib ki, mütləq mədəsini 
yoxlatmalıdır. 

Biz orda olduğumuz müddətdə 

Üzeyir Hacıbəyov küçəsində yaşayan 
60 yaşlı bir qadına da təcili tibbi yar-
dım göstərildi. Şəki Tibb Texnikumu-
nun məzunu, 15 il feldşerlik təcrübəsi 
olan Rəhimə Məmmədova  deyir ki, 
Qaxda demək olar ki, getmədiyimiz 
ünvan yoxdur. Burada Şəki Tibb 
Texnikumunun başqa bir məzunu da 
işləyir. Röya Kərimova. Deyir ki, bu 
gecə hələlik 7 çağırış olub, 8 xəstə isə 
özü məntəqəyə gəlib. “Elə bir ciddi 
hadisə olmayıb ki”, – deyə soruşuruq.  
Bir ağızdan cavab verirlər: "Şükür ki, 
yox".

... Gecənin bu vaxtında salamlaşdı-
ğımız adamlardan biri də təmizlik üzrə 
briqadir Kamran Hüseynovdur. Şəhər 
təsərrüfatında elə işlər var ki, onlar 
mütləq gecə görülməlidir. Onların 
da bəxtinə ikinci növbədə işləmək 
düşüb. "Əvvəllər texnika sarıdan bir az 
çətinliyimiz var idi, -Kamran Hüsey-
nov danışır,- İndi Çin istehsalı olan 
JAC markalı maşın məişət tullantıla-
rının yığılıb daşınmasını kifayət qədər 
asanlaşdırıb. Ancaq nə qədər asan olsa 

da, gecə növbəsidir də. Hər halda  biz - 
Həzrət, Elqus, Dəyanət, Valeri və sürü-
cümüz Elşən  bir yerdə olanda heç bir 
çətinliyimiz olmur. Məsələn, bu gecə 
185 tullantı konteynerini boşaltmışıq. 
Bəs Qaxın təmizliyindən nahaq yerə 
danışmırlar ki...

... Nadir Ureyratov taksi sürücü-
südür. "099"u var. Görüşürük. Müştəri 
gözləyirəm deyir. Gecənin bu vaxtı nə 
müştəri. Cavab verir: "Necə yəni nə 
müştəri. Hamının məgər maşını var? 
Gəlirlər, minirlər. Təki xeyir işlərə 
gedək. O qədər vacib işi olan adamlar 
olur ki". "Hamısı pul verirmi? Gülüm-

sünür. "Pul verən də olur, verməyən də. 
Canları sağ olsun. Öz qaxlılarımızdır. 
Bir də görürsən üç-dörd yerə sürdü-
rür, deyirlər pulunu sabah verəcəm. 
Sabah baxıram ki, məni görüb gizlənir. 
İnanın, gedir heç nə demirəm. Adamı 
utandırmaq olmaz.  O qədər olub ki, 
mənim yadımdan çıxıb. Gətirib neçə 
aydan sonra pulu veriblər. Nə demək 
olar, bu da bizim taleyimizdir". Düz 
sözə nə deyəsən. 

...  Artıq saat 4-dür. Demək olar 
ki,  hamı yatıb. Amma, deyəsən, 

hamı deyil. 4 mərtəbəli, 36 mənzilli 
binanın ikinci mərtəbəsindəki 
mənzillərdən birinin işığı yanır. 
Yuxarıda dedim axı Elbrus Tağıyev 
hamını yaxşı tanıyır. "Əfqanıstan və 
Qarabağ müharibələrinin veteranı 
Müşfiq Sultanovun evidir,-deyir-  
1991-ci ildən etibarən Ağdam - Füzu-
li istiqamətlərində döyüşən bu vete-
ran 94-cü il yanvarın 5-də boynundan 
və çiynindən ağır yaralanıb. Daha 
doğrusu, kafir gülləsi onun boynunun 

sağ tərəfindən girib, soldan çıxıb. 
Sadəcə olaraq möcüzədir. Uzun 
müddət hospitalda müalicə olunduq-
dan sonra ordudan tərxis olunub. 
2014-cü ildə dövlət tərəfindən ona 3 
otaqlı mənzil, minik avtomobili də 
veriblər. 

Səhəri günü Müşfiqlə görüşdüm. 
"Gərək gələydiniz,- dedi,- Onsuz da 
səhərə qədər yatmamışam. Güllənin 
yeri yaman sızıldayırdı". Bu da sözün 
qurtardığı an. Nə deyəsən...

 ... Artıq üzü səhərə doğru ge-
dirik. Günün, daha doğrusu gecənin 
bu vaxtında küçələrdə görünən ilk 

adamlar əsasən süpürgəçilər olur. 
12 il şəhərin təmizliyinin keşiyində 
dayanan Sara Nəsibova ilə salamlaşı-
rıq. Həyat yoldaşı Vidadi Balacayev də 
yanındadır. Xeyli söhbət edirik. Sara 
deyir ki, çox vaxt bizim gördüyümüz 
işin  taleyi havadan asılı olur. Bir də 
görürsən ki, biz təmizləyib gedəndən 
sonra ya külək aləmi bir-birinə qatır, 
ya da yağış suları. Deməli, biz yenidən 
işə qayıdırıq və küçələri təkrar-
təkrar təmizləyirik. Səhər yuxudan 
duranların nə küləkdən xəbəri olur, 

nə də yağışdan. Mən Heydər Əliyev 
prospektini süpürürəm, yoldaşım 
isə Axundov küçəsini.  Süpürgəçi 
ilə söhbətin  başqa peşə sahibləri ilə 
söhbətdən tez qurtarmasını istəmirəm 
və ona görə də ordan-burdan danışı-
ram. Zarafatla soruşuram: "Süpürgəni 
əlinə alanda nə fikirləşirsən?" Deyəsən 
bu sualı gözləmirdi. Bir az duruxur. 
Bilmir nə desin. Amma sonda verdiyi 
cavab mənə elə gəlir ki, çox sərrast 
olur: "Hərdən düşünürəm ki, imkanım 

olaydı, insanların pis niyyətlərini, pis 
əməllərini süpürüb ata biləydim". 

...  Qaxda "gecə növbəsinə çıxma-
ğımdan" əvvəl də bilirdim ki, şəhərdə 
24 saat işləyən yeganə ticarət obyekti 
"Nihad" mağazasıdır. Buranın rəsmi 
adı  belə olsa da, hamı ora "Rasimin 
mağazası" deyir. Nihad onun nəvəsinin 
adıdır. Rasim Tağıyev buranı həyat 
yoldaşı Çimnaz xanımla birlikdə, 
növbə ilə işlədir. Hər yerdə mağazalar 
bağlı olanda ehtiyacı olanların hamısı 
"Rasimin mağazası"na üz tutur.  Doğ-
rudur, gecə vaxtı müraciət edənlərin  
əksəriyyəti çətin adamlar olurlar. 
Amma neyləyəsən, yola verməlisən. 
Yol keçənlər, turistlər, qonaqlar da az 
gəlmirlər. Söhbət vaxtı öyrənirəm ki, 
bu ailənin halal zəhmətlə yaşamasının 
təməlində vaxtilə təkcə yaşadığı  Qax-
da deyil, bütün respublikada hamının 
tanıdığı Rasimin anası Sosialist Əməyi 
Qəhrəmanı Hürü Tağıyevanın ver-
diyi tərbiyə dayanır.   Rasim fəxrlə 
o illərdən danışır, analı günlərini 
xatırlayır... 

... Artıq saat 7-yə qalır. Hələ işə 
gedən kimsəni görmürük. Amma... 
deyəsən bu gələn adamı mən tanı-
yıram. Yaxınlaşıram və məlum olur 
ki, zənnim məni aldatmayıb.  Rayon 
Suvarma Sistemləri İdarəsinin rəisi 
Soltan Camalovu kim tanımır ki? Elb-
rus müəllim deyir ki, rayonda Soltan 
Camalovdan tez işə gələn heç bir idarə 
rəhbəri yoxdur. İşini, peşəsini sevdiyi 
kimi, həm də maraqlı müsahibdir. 
Ancaq Camalovdan eşitdiyim bir fikir 
mənim üçün həddən artıq maraqlı olur. 
Deyir ki, sübh tezdən, şəhərin sakit 
vaxtlarında ətrafdakı çayların səsinə 
qulaq asmaqla, hansı çayda nə qədər su 
olduğunu təxmin etmək mümkündür. 
Kürmük çayı üzərindəki körpünün al-
tından keçən suyu görəndə hansı kəndə 
sel ziyanı dəydiyini dəqiq müəyyən 
edir. Bunu uzun illərin təcrübəsi  ilə 
bağlayanlar da var. Amma mənim 
fikrimcə, bu, peşəkarlıqdan başqa bir 
şey deyil. Çünki on illər eyni yerdə 
işləyən, amma, peşəkarlıqdan əsər-
əlamət olmayan o qədər adam tanıyırıq 
ki.

... Həmin gecə, daha doğrusu, 
səhərə yaxın əslən Sarıbaş kəndindən 
olan, indi isə rayon mərkəzində yaşa-
yan Əhmədovların ailəsində  ilk övla-
dın dünyaya gəldiyi barədə xəbər aldıq. 
Çəkisi 3,600 qram, boyu 52 santimetr. 
Bu oğlanın Qaxa ləyaqətli bir oğul 
olacağı ümidi ilə  atasına göz aydınlığı 
veririk. Körpənin atası - Təmiz qaz 
xidmətində xətt baxıcısı vəzifəsində 
çalışan 27 yaşlı Yunus Əhmədov bizim 
təbrikimizi qəbul etməklə yanaşı, xahiş 
etdi ki,  qəzetimizdə ona sevinc bəxş 
edən insanlara - həkim Nəzmiyyə 
İsmayılova, tibb bacıları Ellada 
Məhyəddinova və Sevinc Fərhadovaya 
öz adından və körpənin anası - tibb 
bacısı Rəvanə xanımın adından 
təşəkkürlərini çatdıraq. Dedim, çatdı-
rarıq. Soruşdum ki, bəs uşağın adını 
nə qoyacaqsınız? Nədənsə utandı, hələ 
bilmirəm,- dedi.

...Bakıya qayıdıram. Qaxda gecə 
görüşdüyüm adamlar gözlərimin 
önündən getmir ki, getmir. Onlarla 
olan söhbətlərimi xatırlayıram.  Birdən 
ağlıma gəlir ki, görəsən dünyaya 
gələn bu körpəyə ad verdilər, ya yox? 
Yunus Əhmədova zəng etdim. "Uşağa 
ad qoyduq,-dedi,- əmisi məsləhət 
bildi ki, Murad adını verək. Gözəl 
addır. Ürəyimdən keçdi ki, kaş Qaxda 
yaşayan insanların hamısı öz muradı-
na çatsın, xoşbəxt, firavan yaşasınlar. 
Qaxlıların buna haqqı var. 

İlqar HƏSƏNOV,  
"Xalq qəzeti"nin  

bölgə müxbiri

Qax gecəsinin aydın səhəri...


